
   Юр хĕвет, хĕвет

   Сăвар Эртиван | Юрă

   Иксĕмĕр нихçан та юнашар утман,

тĕл пулсан тухайрĕ çуранлă тăман.

Каялла пăхатпăр – çук ура йĕрри.

Малалла пăхсан та – çут тĕнче хĕрри.



Юр хĕвет, хĕвет те çула кĕрт пӳлет.

Ăçталла утатпăр – Турă çеç пĕлет.

Перчеткесĕр алă, сивĕ йăл илет.

Туту çинчи юр çеç хăвăрт ирĕлет.



Иксĕмĕр нихçан та юнашар утман,

мĕне сисе тухрĕ паянхи тăман?

Каялла пăхатпăр – çук ура йĕрри,

малалла пăхсан та – çут тĕнче хĕрри.

